
PONTIFICIUM ATHENAEUM ANGELICUM

Romae, 7 martii A. D. 1960

Eminentissime Princeps,

Cum Eminentia Tua per epistulas, die 18 iulii A. D. 1959 missas,
Athenaei nostri « Angelicum » nuncupati sententias et vota in his quae
ad res in futura Oecumenica Synodo tractandas pertinent, benigne pe-
tieri (Prot. N. 2 C/59-4), Magisterii S. Theologiae necnon illius Iuris
Canonici sententias et vota Eminentiae Tuae mandate, honoris et gaudii
pariter hodie mihi est.

In devoto Sacrae Purpurae osculo, enixe rogor Eminentiam Tuam,
ut nostri obsequii testimonium libenter accipias.

Scribebam Romae, die 7 martii, in festo S. Thomae Aquinatis.

Fr. L. B. ciLLon, O. P.

Rector






FACULTAS THEOLOGICA .






1. DE RELATIVISMO

Inter principia errorum nostri temporis praecipue notatur -quidam re- -
lativismus. Etenim magnae mutationes factae sunt diebus nostris, inven-
tiones scientificae mirabiles mutaverunt vitam quotidianam, populi qui
sub influxu civilisationis occidentalis vixerunt, ad proprios « valores » ut
aiunt sese convertunt, ex altera parte in animi cultu praevalet indoles
historica. Propter istas rationes, multi etiam catholici non sine di:flicul-
tate admittunt posse existere conceptus, institutiones, quae supra tem-
pus existentes valeant pro omnibus locis et temporibus. Huie ut peri-
culo provideatur, opportunum videtur iudicio Concilii submittere prae-
sertim istas propositiones de expressione dogmatum quae videntur totam
catholicam doctrinam subvertere.

De dogmatibus. Conceptus analogici quibus dogmata exprimuntur
non possunt esse immutabiles, sed mutari debent secundum diversas
philosophias et opinationes quae saeculorum decursu oriuntur.

Ita diebus nostris, conceptus philosophiae graecae a scholasticis ad-
hibiti quibus Concilia praeterita usa sunt, non amplius intelligi possunt
ab aetatis nostrae hominibus, ideoque magisterium Ecclesiae uti debet
conceptibus philosophiae hodiernae, et etiam scientiarum. Theologis
incumbit praecipue dogmata liberate a loquendi ratione iamdiu in Ec-
clesia recepta et philosophicis notionibus vigentibus penes doctores ca-
tholicos, et novas expressiones temporibus nostris et unicuique mentis
efformationi in diversis nationibus excultae accomodatas proponere.

Ut etiam unioni christianorum faveatur theologia aliqua oecumenica,
non confessionalis, proponatur quae modum loquendi scripturae sacrae
retineat.

De sacerdotio. Ea omnia quae de sacerdotio a theologis docentur
sese referunt ad « Sacerdotium Christianitatis » in qua eius essentia re-
fertur ad cultum divinum, ministrationemque sacramentorum praedica-
tionemque Verbi sacri. Quae non possunt applicari sacerdotibus in na-
tionibus non amplius christianis existentibus quibus rriunus reducitur
ad testimonium et praesentiam per vitam omnino similem cum his inter
quos vivu:nt.

De civilisatione christiana. A multis etiam existentia alicuius civili-
sationis christianae negatur. Alii valde confuse loquuntur de necessitate
ut « Christianismus sese liberet ab omnibus quae accepit ab Occidente
ut possit " incarnari " in aliis partibus terrae ».

Radix huius confusionis est quod saepe saepius vox « civilisatio »
sumitur in plurali, sensu sociologorum, ad designandum complexum
phaenomenorum sive religiosorum, sive moralium, sive scientificorum,
sive technicorum, sive artisticorum quibus tempore determinato distin-
guitu,r vita aliquarum societatum.

Sed adest sensus philosophicus quo vita civili, dicitur ea quae in
societate ducitur secundum exigentias rationis. Si insuper exigentiis fidei
respondet, erit christiana civilisatio. Elementa immutabilia et univer-
salia istius civilisationis quibus frequenter loquuntur Pontifices Leo XII1,
(Immortale Dei, etc.) Pius Xl (Divini Redemptoris etc.) Pio X1l (Sum-
mi Pontificatus, Evangelii praecones, allocutiones 1 sept. 1944, 7 sept.
1955, 9 martii 1956 etc.) sunt definienda ut vitentur istae confusiones
cuius consequentiae practicae saepe deplorantur in relationibus catho-
licorum cum communistis vel in collaboratione cum acatholicis. Sic
facile apparebit quomodo haec elementa possunt in diversis « civilisa-
tionibus » sensu sociologico <« incarnari ».

2. EVOLUTIONISMUS COSMICUS

Evolutionismus cosmicus (Teilhard de Chardin) quo datur inter-
pretatio christianismi nova quo scandalizantur etiam aliqui protestantes.

Materia non difEert essentialiter a spiritu. Quin potius substratum
universi est indivisio spiritus et materiae atque universum non continet
nisi materiam quae fit spiritus. Sic consociatur materialismus cum
spiritualismo.

Universum, quod est radicaliter unum, dupliciter considerari po-
test; nempe prout complectitur unitatem supremam suique semper con-
sciam, quae est Deus, ac insuper prout per vitae evolutionem diversos
conscientiae status acquirit, ut denique reflexam sui conscientiam in ho-
mfne consequatur. Unde pantheismus cum Dei personalis religione amice
consociari potest.

Alii multi errores continentur in hos systemat.e de quibus esset in-
quirendum, ut perversio totalis totius doctrinae christianae vitari
possit.

PECCATUM ORIGINALE

Ex1sTENTIA. Peccatum originale non est dogma fidd (propter in-
certam approbationem Concilii Carthaginensis a Papa Zosimo a quo
posteriora concilia pendent), sed modum secundum quern, in conceptio-
ne « Fixista universi » (per oppositionem ad conceptionem evolutivam)
explicatur mythice origo mali in universo.

NATURA. Peccatum originans non fuit peccatum alicuius personae
singularis, sed collectivum. Potest concipi ut dominatus initialis passio-
num sensitivarum quae ex origine belluina procedit.

Peccatum originatum. Peccatum originale in nobis non est nisi con.,
scientia « solidarietatis » generis humani in malo: « La necessite theolo-
gique du bapteme s'explique par la solidarite genetique de tous les
hommes au sein d'une meme humanite (impregnee ,par le peche par
necessite statique) OU les liens collectifs se decouvrent encore plus reels
et plus profonds entre tous les individus que toute liaison de type
directement et lineairement hereditaire » (Teilhard de Chardin, cite par
Cognet, p. 122).

SUPERNATURALE

Deus creare non potest creaturas intellectuales, quin easdem ad
visionem beatificam ordinet et vocet. Thesis opposita non est nisi inter-
pretatio gratuitatis ordinis supernaturalis ope philosophiae deficientis.

DE IMMORTALITATE ANIMAE. Conceptus immortalitatis animae non
provenit ex revelatione iudaica-christiana, sed ex eius interpretatione
secundum data philosophiae graecae. Ideoque, cum revelatione chri-
stiana, admitti potest animam simul cum corpore destrui, sed tempore
resurrectionis simul cum ipso vitam recuperate (cf. G. Cullman).

Alii mitius loquuntur de non insistendo in hac immortalitate, sed
in resurrectione, non in salute personali, sed in glorificatione totius
corporis Christi mystici, in Parousia. De purgatorio, de aeternitate
poenarum inferni, multi, etiam sacerdotes, dubitationes movent. Doc-
trina de existentia limborum pro pueris sine baptismate decedentibus
in multis ephemeridibus in dubio ponitur.

DE REDEMPTIONE CHRIsTI. Christus assumpsit hominem univer-
salem et est homo universalis ideoque ab ipso salvatur totum genus
humanum ita ut illi qui ab actu personali sese excludunt ah humanitate
redempta sint fructibus suae redemptionis privati. (Ita Elements de
doctrine spirituelle, Fiche 87, p. 1).

Multa alia possent proponi de interpretatione symbolica praesentiae
Eucharisticae etc.

3. DE RELATIONIBUS INTER ECCLESIAM ET STATUM

Multi auctores his ultimis annis recesserunt a doctrina in documentis
Magisterii ecclesiasticis contenta, et a probatis auctoribus edicta quae
sese refert ad officia religiosa status catholici. Eis videtur non ex fine
essentiali utriusque societatis profluens, sed nihil aliud nisi synthesis theo-

retica relationum olim existentium inter Ecclesiam et potestatem mo-
narchicam « vigente sacra christianitate ». Opportuna videtur affirmatio
solemnis istius doctrinae dummodo cum ea proponatur doctrina de
legitima tolerantia cuius elementa inveniuntur in litteris Encyclicis Leo-
nis Papae XIII et in allocutionibus Pii Papae XII.

DE LAICISMO

Plena separatio inter ordinem sacrum et ordinem profanum est
fructus plenioris intelligentiae distinctionis evangelicae inter « spirituale »
et ,« temporale » a qua diebus nostris oportet deducere omnes conse-
quentias quoad laicitatem Status, Scholae, operum ad res profanas pro-
movendas ut sunt opificum sodalicia, litteratorum doctorumque circuli,
rerum publicarum et socialium consociationes.

Ius coNSCIENTIAE ERRONEAE

Principio obiectivo, iuxta quod «iura soli veritati competunt, mi-
nime vero errori », substituendum est principium subiectivum « iuris
subiectum non est res quaedam abstracta ut veritas, sed persona humana
sive individualiter, sive collective sumpta, cui agnoscendum est ubique
et semper ius agendi secundum suam conscientiam, etiam erroneam ».

DE RELATIVISMO HODIERNO
(P. Garrigou-Lagrange)

Relativismus hodiernus, de quo pluries loquitur Encyclica Humani
Generis Pii XII, est neomodernismus. Etenim, aeque ac modernismus ne-
gat valorem ontologicum et transcendentem primarum notionum et pri-
morum principiorum, v. g. principii causalitatis. Dictum causalitatis prin-
cipium non haberet amplius nisi valorem phoenomenalem et in hanc vel
similem formam redigi deberet: « omne phoenomenon exigit phoeno-
menon antecedens ».

Realismus vero traditionalis huic principio hanc dat formulam: Omne
quad pervenit ad esse exigit causam et, in ultima analysi, Causam Primam,
quae sola est Ipsum esse subsistens.

Si relativismus verus esset, principium causalitatis esset sicut mantica
(porte manteau) in aura depicta, quae certe nihil portare potest. Ex hoe
sequitur quad existentia Dei demonstrari non posset, neque origo divina
christianismi; praeambula fidei probari non possent, qui errores scilicet
damnati sunt in Concilio Vaticano et in Encyclica Pascendi Pii X.

Contra hunc relativismum, ad phoenomenismum et scepticismum per-
ducentem, futurum Concilium oecumenicum deberet defendere traditio-
nalem definitionem veritatis quae est: « adaequatio rei et intellectus »
seu conformitas nostri iudicii cum re extramentali. Sublata definitione
traditionali, veritas nihil aliud est quam conformitas cum phoenomenis
quae sunt in perpetua evolutione. Veritas esset solum conformitas no-
stri iudicii cum legibus phoenomenorum, quae sunt in perpetuo fluxu,
ut iam dicebat Heraclitus.

Nulla esset veritas immutabilis, sed omnis veritas esset tantum
tempus. Hoe autem est contra affirmationem Christi Domini: « Coeluin -
et terra transibunt: verba autem mea non praeteribunt (Matt. XXIV, 25).

Relativismus hodiernus autem redit-ad hanc negationem veritatis
immutabilis. Cf. Enchiridion Denzinger 2058: « Veritas non est im-
mutabilis plus quam ipse homo, quippe quae cum ipso, in ipso et per
ipsum evolvitur ».

DE IURAMENTO ANTIMODERNISTICO

Observantia qua par est petitur, ut - ablato iuramento antimoder-
nistico -  errores ibi nominati in alia forma concinne exprimantur (e. g.
in professione fidei ultimis temporibus adaptata).

DE DOCTRINA SOCIAL! « PROGRESSISTICA »

1. Ut condemnetur sententia « progressistarum », quod scilicet fideles
non tenentur sequi doctrinam Ecclesiae nisi in quaestionibus dogmaticis
et ethicam personalem spectantibus; in quaestionibus veto socialibus
licet ipsis sive in theoria sive in praxi sequi doctrinam marxismi vel libe-
ralismi atheistici.

Probatur necessitas huius condemnationis: haec sententia valde di-
vulgata est in pluribus nationibus catholicis; immo proponitur a nonnul-
lis sacerdotibus ad seducendum populum catholicum sub pretextu quod
etiam formalis collaboratio ad introducendam socialisticam structuram
cum religione catholica componi potest.

2. Ut severissime condemnentur odia et persecutiones adversus
quamcumque gentem vel nationem.

2 (IVb)

DE MAGISTERIO ECCLESIAE

Aliquos theologos, non semper recte sentire de Magisterio Eccle-
siae, ex recentioribus documentis Summorum Pontificum -  praesertim
Pii Papae XII -- abunde constat. Item notissimum est, inter fratres
dissidentes ab Ecclesia catholica, aliquos inveniri qui, pro reditu eorum
ad ovile Domini unum, tanquam offendiculum autumant factum et
doctrinam quod soli Romanae Ecclesiae, i. e. Sedi apostolicae, divinitus
datum est Magisterium universale, exclusivum et normativum tanquam
munus primarium et principale quod Dominus lesus Ecclesiae suae indi-
dit, quique tamen profitentur se fidem ac revelationem divinam amplecti.

Ostendi autem potest esse de ratione Magisterii Ecclesiae quod sit,
munus ac praerogativa, ex institutione divina, soli Ecclesiae, una cum
fontibus revelationis concreditum, et in ipso primatu Petri compre-
hensum, ad docendum, in rebus fidei et morum, veritates a Deo revelatas
- aliasque ei intime vel necessario connexas - per assistentiam Spiri-
tus Sancti, qua Ecclesia, utpote vicaria Christi, particeps est Magisterii
Dei, ideoque falli nescia per charisma supernaturale infallibilitatis.

Licet autem Ecclesia numquam notionem praecisam, seu « definitio-
nem » ut aiunt, de Revelatione vel de Magisterio dedit, tamen ostendi po-
test ambo ita ad invicem connecti, quod omnes qui :fidem profitentur et
Revelationem agnoscunt, ipso facto et ex natura rei, ipsum Magisterium
prout ab Ecclesia docetur, iam amplecti debent, utpote quia Revelatio
et Magisterium Ecclesiae, et institutione et voluntate ipsius Christi, ad
invicem co-intelliguntur.

PROPOSITIONES

| - Detur Ecclesiae Latinae Codex, nedum exclusivus, verum quoque ho-
diernis necessitatibus adaptatus.

1. Exclusivus. Imprimis quia, inde ab eiusdem promulgatione, 1918
(cf. NovAL I., Codificationis Juris Canonici Recensio Historico-apolo-
getica, Romae, Desclee et socii, 1918) non minus quam quadraginta et
duo anni transierunt, quorum decursu ipsa disciplina, eodem contenta,
sat immutationes, et quidem salutares, passa fuit, uti patet ex fere innu-
meris responsionibus non tantum C. P. ad Canones authentice interpre-
tandos, verum quoque Romanorum Dicasteriorum.

Indignum est, praeterquam quod contra praescriptum in Apostolica
Constitutione promulgatoria Providentissima Mater Ecclesia et potissi-
mum contra Motu Proprio cum Juris Canonici Codicem, n. III, per-
durantibus quadraginta istis annis, nee quidem una editio Codicis nostri
facta fuisset, qua recolligerentur huiusmodi immutationes. Pervagantur
per diversas collectiones, omnino privatas (Coronata, Bruno, Buscharen,
Regatillo, Sartori) vel apud A.A.S., quae plura volumina complectuntur.

Secundo, quia codificationum peculiaris nota est ut sint exclusivae,
praeterquam authenticae. Idque ut illa vel confusio vel ignorantia evi-
tetur quae necessario habetur quando ius per diversas fontes pervagatur.
Valet in casu principiu:rn, experientia plane comprobatum: legislatio di-
visa, legislatio ignorata.

2. Hodiernis necessitatibus adaptatus. Id, imprimis, iam promisit
Urbi et Orbi Ss.mus D.nus Noster (Quern Deus diu sospiter) loan-
nes XXIII, quando in Archibasilica Sancti Pauli Extramuros, tria illa
nova communicavit: Synodum Romanam, futurum hocce Concilium
Oecumenicum atque adaptationem Codicis hodiernis necessitatibus.

Id, secundo, patet ex generali principio novarum codificationum. Uti
namque recte contendebat cl.mus Pillet (cf. Revue des sciences ecclesia-
stiques, 1897), verba desumens ex cl.mo Cantu: « chaque societe repose
sur la combinaison des faits moraux, politiques et economiques; or,
chaque fois qu'un de ces elements vient detre profondement, force
est de reformer le droit ».

Haec porro fundamentalia elementa, quae caeteroquin non sunt unica,

profunde immutata fuisse, praesertim post duo immania bella, quae uni-
versum orbem afflixerunt, nemo est qui non videat.

Quapropter, huiusmodi aliisque sat multis immutationibus perpen-
sis, merito aliquem Codicem postulate humiliter audemus, qui hunc no-
vum ordinem iuridicis principiis tueatur.

Singulas applicationes huius generalis principii opportuno loco tra-
demus (S. Alvarez).

Il - Ad praeliminares canones quad attinet, animadv_r:rtimus:

1. Ipse primus canon hodie deberet, in nova Cadice, simpliciorem
redactionem habere. Etenim:

a) lam ipsa redactio nimis verbosa est, contra fundamentale princi-
pium cuiuslibet codificationis, quae debet esse simplex, brevis ac praecisa.
Bis dicitur quad Orientales non tenentur, qua generalis regula, legibus
in Cadice contentis: idest, quando asseritur quad ipse Codex « unam
respicit Latinam Ecclesiam », et quando subsumitur: « neque Orientalem
obligat ». Redundantia omnino inutilis, quippe quad si unam respiciat
Latinam Ecclesiam, evidens est quad non obliget Orientalem! Verbum,
namque, unum id in latinitate significat exclusionem. Et nedum in lati-
nitate verum quoque in pluribus aliis canonibus, veluti in illis 1414,
§ 1, 1257, 1934 etc.

b) Tune temporis, quando Codex noster promulgatus fuit, codifica-
tio pro Ecclesia Orientali deerat omnino, quippe quad nee ,quidem, ob
practicas rationes, consulta fuisset Ecclesia Orientalis quando Codex
fuit adparatus. Hodie autem etiam talis Ecclesia suam codificationem,
fere completam habet. Unde canon primus simpliciorem redactionem ne-
cessario hodie requirit.

V. gr.: <<Codex unam respicit Latinam Ecclesiam, Orientalem vero
nonnisi cum de iis agatur quae ex ipsa rei natura eamdem Orientalem Ec-
clesiam a:fliciunt ».

2. Eamdem simpliciorem redactionem expostulat canon 3, de rela-
tionibus Codicis nostri ad ius Concordatarium. Illa verba « nullatenus
abrogant aut iis aliquid obrogant », imprimis duplicia sunt (abrogate et
obrogare), quando praescriptum ipsum uno tantum proponi posset ac,
iuxta indolem codicialem, deberet, v. gr. non tangit, non respicit, immu-
tatum reliquit. Sed et seqmdo: ansam .praebuit quibusdam auctoribus
hypercriticis faciendi aliquas nimis asperas animadversiones; quibusdam
aliis, uti Michiels et Van Hove faciendi quosdam excursus.plane inutiles
ad alias Codicis canones. Inutiles, dicimus, quia, deficiente in Cadice
nostro classico Titulo De verborum significatione, unicum principium exe-

geticum, quod nobis suppetit, est illud in canone 18 contentum: <« zn
proprio textu et contextu ».

Proponerem, proinde, bane simpliciorem formulam:

« Codicis canones initas ab Apostolica Sede cum variis Nationibus
(proprius hodie loqueremur de Statibus) nullatenus abrogat; eae pe-
rinde etc. ».

3. Numeros 2um et 3um canonis 6 in unum refunderem, ita sonantem:
« Canones qui ius vetus sive ex integro, sive etiam ex parte referunt, ex
veteris iuris auctoritate atque ideo ex receptis apud probatos auctores
interpretationibus sunt aestimandi ». Rationes:

a) Quia, prout iacent hi duo numeri, postremus est quaedam inutilis
repetitio, illo extante principio exegetico: dictum de toto, dictum de
parte. Totum semper comprehendit diversas partes, vere totum si sit.

b) Quia redactio postremi numeri deficiens est, quippe quod non rea-
sumatur generale interpretationis principium: « atque proinde (ideo) ex
receptis apud probatos auctores interpretationibus etc. ».

¢) Exinde quod talis numerus 3us aequo iure, saltem primo aspectu,
interpretari possit: recurrendum ad probatos auctores et non recurren-
dum ad probatos auctores. Ratio: quia in primo (2°) dicitur, in altero
autem (3°) non dicitur, iuxta exegeticum principium: Legislator quad
voluit dixit quad noluit tacuit, consequitur quod in primo numero rec-
currendum sit ad illos probatos auctores, non item in secundo, ubi talis
pericope omittfrur.

Alii, e contra, nixi hisce principiis exegeticis, dictum de toto, dictum
de parte necnon: ubi eadem est ratio eadem debet esse iuris dispositio,
contrariam sententiam sustinebunt.

Utrique numeri in unum refundantur, cum relatio, quae hisce duo-
bus numeris continetur - relatio referentiae, seu relationis - non mute-
tur ex eo quod maiori vel minore extensione verificetur. Magis ac minus
non diversificant speciem.

4. Ad canonem 4um quod attinet, perpendi deberet utrum tempus ad-
venerit necne dandi aliquam definitionem iuridico-canonicam illorum ver-
borum: « lura aliis quaesita ». Etenim:

a) Patet Legislatorem id facere posse pro legibus suis, sicut compro-
batur canone 8, § 2 (ubi pro lege ecclesiastica praesumptionem statuit in
favorem indolis territorialis ipsius), § 1 eiusdem canonis 8 (circa neces-
sitatem promulgationis, relinquendo sive theologis sive philosophis ut
adhuc disputent de eadem promulgatione, agentes de lege ut sic, etc.);

b) Patet quoque necessitas dandi talem definitionem iuridico-canoni-
cam, praesertim perpensis diversis notionibus quas doctrina de huiusmodi

iuribus quaesitis proponit, quae tempore suo crisi submissae fuerunt a
cl.mo Ojetti.

c) Patet, tandem, quaedam elementa fuisse in medio prolata, occa-
sione praesertim famosae causae Cuneen. (S. Alvarez).

IITI - De delictis et poenis.

« Proponitur abrogatio reservationis censurarum latae sententiae, exceptio-
ne facta quoad delicta quae censuram specialissimo modo S. Sedi
reservatam adnexam habent ».

Reservatio censurarum eo praecipuo fine ab Ecclesia instituta est ut
fideles melius agnoscerent gravitatem facinoris cui censura reservata ad-
nexa est et ut a tali crimine patrando magis deterrerentur etiam ob difli-
cultatem consequendi absolutionem poenae illius.

Censurae tamen latae sententiae quae sive Ordinario sive S. Sedi sim-
pliciter vel speciali modo reservatae sunt sat numerosae apparent. Con-
sequenter fere a nemine apprime cognoscuntur. Immo neque confessarii
neque scientiae canonicae cultores generatim habent illam comprehensi-
vam cognitionem quae necessaria esset ad diudicandum utrum delin-
quens censuram reservatam contraxerit.

Praeterea tales reservationes in faro conscientiae, vi can. 2247, § 3,
effectum et consequenter incommodum importarent poenitenti
(et etiam generatim confessario) si iste admodum diligens fuerit in
acquirenda cognitione censurarum reservatarum, non vero si confessarius
ignorantia quoad illas laboraret! Onus autem recurrendi ad S. Poenitentia-
riam, quando absolutio a censuris praedictis data fuerat ad normam
can. 2254, § 1, non comprehenditur a fidelibus et generatim convertitur in
onus pro confessario, cum poenitens non cognoscat quomodo recurren-
dum sit -et ad absolutionem -obtinendam non induceretur si confessarius
illud onus non esset suscepturus.

Plures rationes proinde abrogationem talis reservationis suadent. Ex
hoe insuper magis evidens deformitas delictorum evaderet quibus cen-
sura Sedi Apostolicae reservata adnexa remaneret. Pro illis autem delictis
quae censuram latae sententiae reservatam adnexam amplius non haberent,
S. Sedes imponere posset aliquam poenitentiam specialem determinatam
vel determinandam quam delinquens vel poenitens acceptare et serio
promittere eius adimpletionem deberet anteql:1am absolveretur (M. Said}.

IV - De re matrimoniali.

1. In can. 1015 supprimatur § 3 « matrimonium inter non bapti-
zatos valide celebratum dicitur legitimum ».

Rationes: 1) In hac paragrapho verbo «legitimum » datur sensus
innaturalis. Legitimum est id quod est factum secundum leges. Legi-
timum non dependet a baptismo vel infidelitate; 2) Codex constanter
verbo « legitimum » utitur in sensu contrario, (cann. 331, 1075). Et
ubi verbo utitur in sensu hoe statuto, addit: « legitimum inter non bapti-
zatos ». Quare haec § 3 nocet claritati.

2. Can. 1037. Definitio impedimenti publici et sui correlativi impe"
dimenti occulti tollatur, et loco eius restituatur definitio, quae admit-
tebatur in iure veteri; llla nempe qua impedimentum occultum est
impedimentum quod non est divulgatum nee in talibus versatur
adiunctis, ut prudenter iudicari possit et debeat illud facile divulgatum
iri (can. 2197).

Rationes: 1) In Codice impedimentum occultum sa:epe sic sumitur.
2) S. Poenitentiaria, quae tractat res occultas et proinde dispensat in
impedimentis occultis, constanter impedimentum occultum intelligit in
sensu iuris veteris et non sensu Codicis (can. 1037).

3. Illa impedimenta iuris ecclesiastici in quibus practice semper
spensatur, abrogentur; alia (exceptis impedimenta Ordinis sacri et pro-
fessionis solemnis) fiant mere impedientia. -

Rationes. 1) Post statutam formam iuridicam, impedimenta impe-
dientia sufficienter impediunt matrimonia pro quibus sunt statuta.
2) Dispensationes facile concessae ducunt ad contemptum legis et
auctoritatis. 3) Sic evitantur matrimonia invalida ob impedimentum non
detectum; dolendum enim est plura matrimonia esse et manere invalida
ob impedimentum, quod si fuisset detectum absque ullo dubio fuisset
dispensatione sublatum. 4) Abrogatio plurium impedimentorum diminuet
labores parochorum, qui praesertim hodie sunt multis laboribus onerati.
Abrogatio et mutatio impedimentorum dirimentium in impedimenta
prohibentia etiam diminuet labores tribunalium et non raro scandala
quae ex declaratione nullitatis sequuntur (infra, n. 14).

4. Abrogetur impedimentorum multiplicatio.
Ratio. Hodie utilitas est fere nihil ut patet ex can. 1052; sed
causat labores.

5. Impedimentum disparitatis cultus, saltem pro matrimoniis cum
personis quae non sunt Hebraei aut Macometani, fiat mere impediens.
Ratio. Hodie de multis haereticis viget periculum quod non sunt
valide baptizati; ideoque matrimonium initum cum dispensatione mixtae
religionis erit invalidum, quia obstat impedimentum disparitatis cultus.

6. Si disparitas cultus sustineatur tamquam impedimentum irritans
statuatur: moralem certitudinem, de qua in can. 1061.,, n. 3, non esse
requisitum ad validitatem dispensationis.

- Ratio. Moralis certitudo est status mends personalis, per se occultus
et postea difficile probandus. Matrimonii validitatem reddere dependen-
tem a facto occulto videtur bono regimini matrimonii, instituti socialis et
publici contrarium.

7. Authentice et publice dirimatur quaestio, utrum cautiones non
sincere seu ficte datae invalidam reddant dispensationem in impedimen-
turn mixtae religionis et, quod maioris momenti est, quia de hac re de-
pendet matrimonii validitas, disparitatis cultus.

8. Dirimatur controversia utrum potestas dispensandi de qua in
can. 1045, ab Ordinario et parocho exerceri possit etiam erga peregri-
nos actu in territorio commorantes, sicut conceditur in cann. 1043-1044.

9. E textu can. 1051 expellatur verbum « dirimente », ita ut effectus
iuridicus (legitimatio prolis) adnectatur etiam dispensationi concessae ab
impedimento impediente.

10. Can. 1096 sic mutetur ut exceptio de vicariis cooperatoribus
etiam extendatur ad vicarios adiutores, qui pro parte tantum parochi
vicem adimpleant.

11. Casus quo impossibilitas habendi gravi incommodo Parochum
vel Ordinarium vel sacerdotem delegatum causatur a_lege civili prohibente
assistentiam sacerdotis sub gravi sanctione, .subducatur a canone 1098 et
pro hoe casu concedatur Ordinariis potestas dispensandi a praesentia sa-
cerdotis.

Ratio. Impedire ne fideies et in specie personae minores independenter
a Superioribus ecclesiasticis possint valide et licite contrahere coram
solis testibus, quoties eorum matrimonium nequeat civiliter contrahi.

12. Cann. 1133-1137. Normae quae respiciunt omnes tres casus et
causas invaliditatis separentur a canonibus, qui specifice agunt de matri-

monio invalido ob impedimentum dirimens et ponuntur antequam agitur
de aliquo casu speciali. Istae normae continentur in can. 1133 § 2 et
1134. Respiciunt enim omnes tres casus.

13. Instituatur convalidatio matrimonii automatica, quo obtinetur
ut post temporis spatium elapsum a die celebrationis, in lege determina-
tum, matrimonium fiat validum ipso iure seu absque renovatione con-
sensus: Et quidem: 1) pro matrimoniis invalidis ob defectum formae
quae (forma) tamen ita est servata, ut matrimonium invalidum sit
celebratum coram Ecclesia. 2) pro pluribus impedimentis, nisi ipsa aut
abrogentur aut reddantur simpliciter impedientia.

14. Clare statuatur utrum norma can. 1127 sit norma agendi pro
ipsa sola S. Sede, an etiam applicari possit ab aliis, quoties dubium non
respiciat baptismum (P. Bender).

Eminentissime Princeps)

Pontifi.cium Athenaeum S. Anselmi de Urbe honorifi.cae invitatiohi
Eminentiae Vestrae obsecundans Commissioni Antepraeparatoriae pro
Concilio Oecumenico sequentia vota submittit, futuri Concilii Patribus
proponenda, si Eminentia Vestra hoe opportunum iudicaverit.

I. Votum de necessitate ut Concilium iterum afE.rmet et pressius pro
hodiernis, possibilitatem, vim et momentum cognitionis conceptualis et
discursivae, atque ut damnet irrationalismum hodie grassantem.

(Votum confectum a P. Cypriano Vagaggini OSB, professore theo-
logiae dogmaticae in Facultate Theologica Pont. Athenaei Anselmiani).

II. Vota de Sacramentorum celebratione et administratione
(prop6sita a P. Anselmo Giinthor OSB, professore theologiae moralis
et pastoralis in Facultate Theologica Athenaei Anselmiani).

III. Votum pro restaurando ritu Baptismi adultorum
(confectum a P. Augustino Mayer OSB, professore theologiae sa-
cramentariae in Pont. Athenaeo Anselmiano). -

IV. Votum de instructione ad apostolatum socialem, imprimis quod
clericorum institutionem attinet.

(propositum a P. Gerardo Bekes OSB, professore theologiae dogma-
ticae pro cursu seminaristico in Pont. Athenaeo Anselmiano).

Praeter haec vota in particulari folio suppliciter exponuntur- quae-
dam desideria quae nomine consilii academici huius Athenaei submittun-
tur Commissioni Antepraeparatoriae pro Concilio Oecumenico.

Qua propitia occasione usus, incensos venerationis sensus Vestrae
Eminentiae exprimo et, Sacram Purpuram deosculans, omni qua par est
reverentia et submissione me profi.teor

Eminentiae Vestrae Reverendissimae
dev.mum obligatissimum in Domino servum

AuGUSTINUS MAYER, O. S. B.
Rector Pont. Athenaei S. Anselmi

Desideria quaedam Commissioni Antepraeparatoriae pro Concilio
Oecumenico nomine Consilii Academici Pontificii Athenaei S. Anselmi de
Urbe suppliciter humiliterque exposita:

1. Ut prindpia in Litteris Encyclicis Mediator Dei et in Instructione
S. R. C. de Muska Sacra et Liturgia, diei 3 septembris 1958, exposita,
imprimis quod actuosam fidelium participationem in cultu liturgico atti-
net, in universa legislatione. liturgica sanciantur.

2. Ut ritualia bilinguia universaliter permittantur; item ut usus linguae
vulgaris permittatur, quod partem didacticam attinet, in Missis celebratis
coram populo, securidum regulas stabiliendas a Sancta Sede.

3. Ut permittatur revisio textus Psalterii Gallicani, super fundamen-
tum criticum optime positum in Psalterio Piano, retenta vero lingua ec-
clesiastica-antiqua.

4. Ut auditores in facultatibus ecclesiasticis inscripti a Rectore Uni-
versitatis vel Athenaei et a Decano propriae facultatis obtinere possint
licentiam legendi libros prohibitos, in ordine ad studia in facultate pera-
genda.

AuGuUST1INus MAYER, O. S. B.
Rector Pont. Athenaei S. Anselmi de Urbe



DE NECESSITATE UT CONCILIUM ITERUM AFFIRMET ET
PRESSIUS PRO HODIERNIS ADIUNCTIS DECLARET, IN REBUS
AD FIDEM SPECTANTIBUS, POSSIBILITATEM, VIM ET MO-
MENTUM COGNITIONIS CONCEPTUALIS ET DISCURSIVAE ET
DAMNET IRRATIONALISMUM BODIE GRASSANTEM

(C. Vagaggini)

DocTRINA MAGIs TERI!

Doctrina de vi et momento cognitionis conceptualis et discursivae in
rebus ad fidem spectantibus, contra eos qui eandem deprimunt, declarata
est a magisterio extraordinario praeprimis occasione damnationis erro-
rum fideismi - seu traditionalismi — , agnosticismi critici kantiani et
modernismi, necnon contra nonnullas recentes falsas opiniones de quibus
in Encyclica Humani Generis (A.A.S., 42 [ 1950] 561-78).

Simul collatis punctis quae in praedictis -documentis tanguntur, se-
quentia in subiecta materia praecipue constare videntur:

1. Existentia et quodammodo natura Dei personalis, naturali rationis
lumine, per visibilia creationis opera, tamquam causa per effectum, certo
cognosci et demonstrari potest (Formula completior in iure iurando con-
tra errores modernismi, Dz 2145. Sed iam contra traditionalistas: Dz
1622; 1650; 1875; 1806, et contra kantianos, Dz 1785; 1806).

2. Animae spiritualitas, hominis libertas, cum certitudine per ratioci-
nium cognosci potest (Dz 1650: propositio contradictoria propositioni-
bus ex traditionalista Bonnetty desumptis).

3. Cognitio legis moralis naturalis recte per rationem haberi potest
(HG p. 571).

4. Motiva credibilitatis debent constare rationi priusquam consen-
tiat in actu fidei. Ratio potest sibi acquirere evidentiam de credibilitate
fidei etiam ex motivis externis, in primis ex miraculis et prophetiis
(Vide Dz 1623-27; 1651: contra traditionalistas; 1790; 1812; 2145;
2072: contra modernistas).

5. Revelatio potest aliquomodo exprimi et communicari per con-
ceptus humanos et ideo formulae dogmaticae non exprimunt solummodo
id quod subiecto videtur quin res divinas in se attingant, neque sunt

3 (IVb)

solummodo symbola experientiae religiosae subiectivae, neque habent
solummodo momentum practicum tamquam normae agendi (contra mo-
dernistas: Dz 2079).

6. Scientia rerum divinarum possibilis est (Dz 1799). In specie:
ratio, fide illustrata, cum sedulo, pie et sobrie quaerit, aliquam Deo dante,
mysteriorum intelligentiam, eamque fructuosissimam, assequitur, tum
ex eorum quae naturaliter cognoscit analogia, tum e mysteriorum ipso-
rum nexu inter se et cum fine hominis ultimo; numquam tamen idonea
redditur ad ea perspicienda instar veritatum, quae proprium ipsius
obiectum constituunt (Vaticanum, Dz 1796).

7. Methodus scholastica) uti adhibetur v. g. a S. Thoma aut a
S. Bonaventura, non ducit per se ad rationalismum (Dz 1652: contra
Bonnetty: HG p. 571-74).

8. In systematibus theologicis diiudicandis non potest admitti rela-
tivismus radicalis (GH p. 566-67).

OPINIONES C:fENERALES NON CATHOLICORUM

Inter non catholicos, inde a concilio vaticano et a lite modernista,
in quaestione de vi cognitionis conceptualis, facti sunt quidem plures
conatus positivismum -superandi (sola phaenomena experientiae pervia
sunt certa; de his solum curandum; speculationes quae attingere vellet
« naturas », uti fit in metaphysica, debent derelinqui), qui et ipse deri-
vatur a kantismo (ratio inclusa in phaenomenis).

Conatus huiusmodi vellent aliquomodo «rem in se » de qua Kant,
attingere et inde quandam metaphysicam, sensu magis obiectivo, fundare.

Ut hoe vero assequantur, ab ipsa experientia cognoscitiva et vitali
subiecti semper incipiunt. Sed quidam magis attendunt ad id quod in
ista experientia spirituali naturae magis intellectualis habetur (praesertim,
.hodie, et existantialismus): putant se aliquomodo in
ipsa conscientia intellectuali rem in se attingere posse.

Alii vero, multo magis attendunt ad id quad in conscientia subiecti
habetur naturae non intellectualis: ad nisum sensitivum biologicum, ad
affectus animi, ad volitionem. Exinde, inter alias, philosophia valorum,
vitae (etiam religiosae), philosophia « actionis » (cui etiam philosophus
catholicus Blonde! et discipuli nomen dederunt), philosophia intuitionis
et nisus vitalis Henrici Bergson. Hi saepe ipsam distinctionem appetitus
et intellectus negant, asserentes utrumque irradicari in aliqua fonte in-
conscia communi, quae utrumque quasi praedeterminat.



DE POSSIBILITATE ET MOMENTO CQGNITIONIS CONCEPTUALIS ET DISCURSIVAE 35

Omnes tamen, positive, primo: laborant maxima cura concretismi,
quatenus praeprimis volunt omnes omnino aspectus rerum, pressius:
alicuius rei concretae et individualis hie et nunc existentis in sua ipsa
forma existendi - ante omnia personae humanae - in sua integralitate
apprehendere. Haec cura, in ipso subiecto erit: apprehensio concreta et
integralis experientiae vitalis in omnibus suis aspectibus; in obiecto vero:
apprehensio omnium aspectuum de facto existentium in obiecto in con-
scientia praesente.

Secundo: hanc rem concretam et integralem volunt apprehendere
immediate et simplici ictu, in quadam intuitione vitali.

Negative: negant omnes validitatem conceptuum abstractorum ad
attingendas res in se et ideo sunt omnes inimici intellectualismi mo-
derati thomistici, quem accusant de vitio

I11

STATUS RERUM INTER CATHOLICOS HODIERNOS

In praesenti quaestione inter hodiernos catholicos possunt tres for-
tasse generales « tendentiae » distingui.

A) Hi qui servant simpliciter positionem traditionalem.

Multi philosophi et theologi catholici qui his quaestionibus operam
navant traditioni strictius scholasticae aut neoscholasticae adhaerent.
Realismum conceptualem moderatum thomisticum tenent et defendunt,
cum omnibus derivantibus consequentiis circa singula puncta doctrinae et
circa methodum generalem philosophicam et theologicam. Neque mul-
tum curant de illa mente concretistica et intuitionistica quae tantum
hodiernis e contra cordi est.

B) Qui positionem traditionalem satagunt, successu plus minusve felici,
in eadem linea perficere.

Alii, eidem traditionali realismo moderate adhaerentes, eumque,
saltem in sua essentiali conclusione, servare volentes, solliciti tamen si-
mul sunt melius vindicandi id quod hodierniores tantum inculcant de
vi et momenta cum considerationis integralis et concretae rerum, tum
intuitionis et in genere mentis vitalisticae et personalisticae.

Hi a prioribus quandoque differunt etiam in quaestione de via qua
idem realismus fundetur et demonstretur. Non raro nempe censent etiam
rectam applicationem methodi criticae, aut phaenomenologicae et exi-
stentialis, aut etiam philosophiae vitae, actionis et intuitionismi, posse ad
conclusionem realismi ducere et ita a realismo, suo modo, in eo quod
boni habent, ad propriam manifestationem adhiberi.

Non auderem dicere praedictos auctores res suas, omnibus aspecti-
bus adamussim libratis semper exponere. Nam, propter illam legitimam
curam realismo conceptuali simul vindicandi praedictos aspectus con-
cretes, vitales, personales, intuitivos veritatis, saepe in his ita vim fa-
ciunt ut realismus potius praesuppositus et hie inde leviter affirmatus
quam vere explicatus et defensus, non attento saltem lectori, videri
possit.

Quidquid sit, haec mens deinde non parvas consequentias habet in
universa methodo scientifica sive philosophica sive theologica, quatenus
in singulis quaestionibus tractatis aspectus personalistici et vitales multo
plus quam apud fautores _prioris tendentiae in lucem proferuntur.

C) Qui ambigue se gerunt aut etiam falsis opinionibus laborant.

Factum eiusque origo

Negari non potest adhue hodie apud nonnullos in ista materia, et
cum non paucis consequentiis tarn in re theologica quam philosophica,
ideas serpere ambiguas et propensionem ad errores plus minusve consdos
contra quos, iam anno 1950, Encycliea Humani Generis eatholieos mo-
nuerat.

De quadam propensione generali agitur ad irrationalismum, de euius
sensu ipsi, in primis iuniores seminaristae et clerici et religiosi, saepe
non sibi bene eonscii sunt sed cuius eonsequentiae omnino praeticae

ex toto eorum modo se gerendi in quaestionibus philosophicis et
theologicis percipi possunt. In subieeta materia status rerum, de quo
-iam Encyclica Humani Generis egerat, praesertim in regionibus linguae
gallicae, sed etiam german.icae, minime adhue hodie sanatus dici potest,
ita ut necessarium videatur coneilium iterum doetrinam eatholieam in-
culcate et errores removere debere.

Sicut olim Encyclica rem deseripserat ita etiam hodie negotium se
habet: «Novae huiusmodi opiniones, sive improbando novitatis desi-
derio sive laudabili eausa moveantur, non semper eodem gradu, eadem
claritate iisdemque terminis proponuntur, nee semper unanimi aueto-
rum eonsensu; quae hodie a quibusdam, eautelis nonnullis ac distinctio-
nibus adhibitis, magis tecte docentur, eras ab aliis audacioribus palam
atque immoderate proponentur, non sine multorum offensione, praeser-
tim iunioris cleri, nee sine eeclesiasticac auetoritatis detrimento... Nee
tantum inter sodales utriusque cleri et in sacris seminariis institutisque
religiosis tales opiniones divulgantur, sed etiam inter laicos... » (p. 565).

Haec mens nutritur hodie primo a lectione horum auctorum qui
doctrinam traditionalem satagunt, successu tamen non semper perfecto,
in eadem linea per:ficere. In his lectores, praesertim iuniores aliunde iam
mente irrationalistica imbuti, non raro non tarn attendunt ad id quod
realismum fundat coneeptualem quam ad id quod vitalismo favere vi-
detur. Praeprimis vero haec mens nutritur a lectione auctorum aca-
tholicorum de quibus supra dictum est: uti Bergson, slavophilorum,
Barth eiusque discipulorum, et praesertim eorum qui philosophiae exi-
stentialismi et phaenomenologismi addicuntur; aut etiam auctorum ca-
tholicorum qui tamen mente anticonceptualista imbuuntur, uti Scheler,
Newman, Blonde!.

In genere quidem ex his auctoribus derivatur ad iuniores ex clero
- qui ad huiusmodi lectionem accedunt. sine sufficienti manuductione et

critica praeparatione - indeterminata quaedam sitis non bene illuminati
concretismi, vitalismi e intuitionismi, et generale quoddam fastidium
erga speculationes et traditionem conceptualisticam scholasticorum.

Consequentiae quaedam

Ex illa incerta anticonceptualismi aura, passim in quibusdam regio-
nibus diffusa, nonnulli facile ad hoe deveniunt ut, sensim sine sensu
(multo plus quam modo abrupto et dare conscio) versentur in periculo
pluta puncta fidei catholicae in seipsis et in aliis obscurare aut corrum-
pere. Quod fit praesertim ex usu quorumdam ambiguarum formularum,
quae, quamvis possint - et de se deberent - recte intelligi in sensu
sani realismi conceptualis, a pluribus tamen vix non intelliguntur in
sensu irrationalismi et ideo, immanentismi, vitalismi et intuitionismi su-
biectivistici. Ita e. g.

1. Circa conceptum religionis et fidei: nonobstantibus claris a magi-
sterio in hoe puncto iam definitis doctrinis, plures, plus minusve conscie,
sibi persuasum habent: religionem et fidem, sine ulteriori distinctione
(et in hoe stat periculum huius assertionis), non esse rem intellectus,
sed experientiae, intuitionis, « optionis » cuiusdam, nisus et affectus vi-
talis totius hominis.

2. Circa cognitionem existentiae Dei: plures vix sibi suadere valent
Kant revera semel pro semper traditionalia argumenta ad existentiam Dei
via conceptuali probandam non destruxisse. Quandoque non solum de
aptiori modo principium causalitatis formulandi dubitant, sed etiam
de- eius intrinseco valore. Certe aegre ferunt viarum illarum traditiona-
lium « intellectualismum » et « abstractismum » qui non ad « personam »
sed ad « ideam quandam » ducere solum posset, et toti confugiunt ad
necessitates vitae practicae, ad intuitionem quandam vitalem generis berg-
soniani, ad quandam totius hominis concreti suiipsius deditionem (enga-
gement), vel simpliciter ad viam fidei in sensu fideistico. In his sensibus
adhibetur, in sua ambiguitate sequens v. g formula: quod « plena certi-
tudo »de vi argumentorum existentiae Dei assequi non potest nisi ab illo
qui iam credit, vel qui seipsum erga hanc veritatem totum dedit, vel qui
Deum «expertus est ».

3. Circa cognitionem naturae Dei via conceptuali: habetur diffidentia
et quasi despectus conceptuum uti: ens a se, actus purus, intellectio in-
tellectionis, motor immobilis etc. ex falsa specie quod Scriptura revera
Deum praeprimis describit uti: personam vivam et concretam, Deum
amoris, Deurn historiae etc., quasi haec ad invicem componi non pos-
sent et deberent.

4. Circa conceptum dogmatis: propensiones illae ad falsas opiniones

de quibus Encyclica Humani Generis conquerebatur, cum iisdem ambi-
guitatibus et periculis adhuc hodie permanent: despoliandi scilicet dog-
ma a suo aspectu et formulatione intellectuali, praesertim vero si colo-
rem philosophiae scholasticae quodammodo induere videatur: « Quo-
rumdam consilium est dogmatum significationem quam maxime exte-
nuate; ipsum dogma a loquendi ratione in Ecclesia iamdiu recepta et
a philosophicis notionibus penes catholicos doctores vigentibus libe-
rate ... Accedit quod, eatholica doctrina ad hanc redacta condicionem,
viam sterni autumant, qua, hodiernis necessitatibus satisfaciendo, ho-
dierllae etiam philosophiae notionibus dogma exprimi possit, sive « im-
manentismi », sive «idealismi » sive « existentialismi » aliusve syste-
matis. Quod idcirco etiam fieri posse ac debere audaciores quidam af-
firmant, quia fidei mysteria numquam notionibus adequate veris signi-
ficari posse contendunt, sed tantum notionibus « approximativis », ut
aiunt, ac semper mutabilibus, quibus veritas aliquatenus quidem indi-
cetur sed necessario quoque deformetur » (pp. 565-66).

5. Circa evolutionem dogmatum: periculum est iterum exaggerandi
aspectum intuitivum, vitalem, personalem, subiectivum cum detrimento
aspectus intellectualis et obiectivi. In hoe contexu adhibetur v. g. se-
quens ambigua formula: quod terminus a quo evolutio dogmatum
facta est inde ab Apostolis (ergo ipsa « revelatio » in NT) non tarn
fuit systema doctrinale quam quaedam persona concreta, nempe Chri-
sti, et experientia Spiritus, et dirigebatur non tam ad intellectum quam
ad totam personam credentium.

6. Circa universam methodum theologicam theoricam et practicam:
plures sunt consequentiae praedictae propensionis. Quaedam iam ab
Encyclica Humani Generis damnatae fuerunt. Ita e. g.:

a) Hodie, etiam apud optimos} non raro viget debilitas mentis et
virtutis speculativae in tota ratione theologiam considerandi et do-
cendi, ex unilaterali praeoccupatione male derivata ex (vera ceteroquin)
necessitate in revelatione aspectus theologiae biblicae, theologiae histo-
riae, aspectus magis concretes et directius inservientes vitae spirituali et
pastorali, magis quam hucusque factum est vindicandi.

Non multi sunt hodie qui utrumque aspectum vere coniugant.

b) Apud non paucos iniustus adhuc habetur despectus theologiae
scholasticae.

¢) Itern iniusta diffidentia erga apologeticam conceptualem. Rema-
net adhuc hodie verum id quod Humani Generis iam dixerat: « alii
denique rationali indoli credibilitatis fidei cristianae iniuriam inferunt »
(p. 571).

d) Laudanda et necessaria omnino cura ut theologus ipse et con-

stanter incumbat in studio Scripturae et Patrum etiam plus quam
hucusque plures theologi traditionales fecerunt - - detorquetur a non-
nullis in sensum antiintellectualisticum et antispeculativum. In lectione
Scripturae facile fundamentum spernunt sanae philologiae et criticae,
ex falsa specie quod theologo onus incumbit (et hoe verum omnino
est) cum omni cura aspectus spirituales et pastorales textu sacro in debi-
tam lucem ponendi. Patres facile (quod et sanae historiae prorsus con-
tradicit) in sensu irrationalistico philosophiae recentioris interpretantur;
et necessitatem «redeundi ad Patres » quandoque ita intelligere vi-
dentur ac si theologus, in quadam quaestione tractanda, sistens in Pa-
tribus, posset non curare de eo quod in eadem materia, post ipsos,
alii theologi, in specie scholastici, dixerunt.

e) Habetur non raro tendentia ad quemdam radicalem relativismum
theologicum, non quidem quoad ipsa dogmata, sed quoad systemata et
speculationes explicativas dogmatis a magisterio non uti de fide imposi-
tas. Et hoe ita fit ac si, praeter id quod a magisterio de fide imponitur,
circa res divinas, humana ratio nihil certi dicere posset et huiusmodi
explicationes ulteriores dependerent unice a quadam « optione » caeci
affectus aut a necessitatibus practicis vitae. In hoe sensu hodie non
raro intelligitur id quod passim - non, utique, sine recta ratione -
dicitur: quod nempe theologia non debeat circa quaestiones inter ipsos
catholicos disputatas et «inutiles » plus aequo versari.

ﬂ In ipsa expositione quaestionum theologicarum, ex intentu theo-
logiae « vivae » (quae quidem in aliquo sensu omnino necessaria est),
derelicta methodo sobria et stricte scientifica, facile deflectunt ad mo-
dum loquendi rethoricum et plus minus lyricum - ad instar philosopho-
rum qui phaenomenologismo aut existentialismo, aut intuitionismo ad-
dicuntur - - et qui, si non fundatur in sano realismo conceptuali, affectum
potest aliquomodo hie et nunc excitare, sed, intellectum non nutriens,
animum revera vacuum relinquit.

1. Circa theologiam moralem et ethicam: cum «persona » non raro
concipiatur constare essentialiter in elementis « conscientiae » vel « vo-
luntatis », vel « affectus », in sensu- antiintellectualistico conceptis, quasi
ageretur de elementis caecis quibus nulla norma obiectiva veritatis ex-
trinsecae praeluceat, ipsa facile reputatur unica sibimetipsi agendi nor-
ma. Exinde facile devenitur ad negationem libertatis ex psychologia
subconscii et ad doctrinam de morali sine peccato et de morali situa-
tionis. Ipsa « ethica communismi » apud plures, praesertim iuvenes, tan-
tum valet propter quandam praesuppositam « mysticam actionis », vel
« mysticam heroismi » in sensu irrationalistico intellectam.

8. Circa methodum philosophicam, adhuc ex toto vera manent ea

quae hac in re dixerat Encyclica Humani Generis (p. 571-75): non raro
derelinquuntur ipsa essentialia fundamenta thomismi ac philosophiae
perennis ac si, uti saepe dicitur, exinde necessario philosophia in ari-
dum rationalismum detorqueretur; - incapax esset, praeter essentias
immutabiles, spectare et explicate « existentiam » et vitam semper fl.uen-
tem; - omnia vera et. bona quae in aliis systematibus forte adsunt
sibi adsumere non valeret; - in genere iustis exigentiis et postulatis
mentis hodiernioris satisfacere non posset; - et in specie, incapax es-
set, ex sua nimis exclusiva cura intellectus, iustam rationem habendi
affectuum et voluntatis in tota reali humana vita et praesertim in ipso
processu cognoscitivo totali.

9. Circa practicam oboedientiam magisterio et hierarchiae debi-
tam: ea quae passim hodie « crisis auctoritatis » dicitur, non raro theo-
ricum fundamentum in eodem irrationalismo habet. In quasdam nam-
que regiones, etiam inter catholicos, inconscie doctrina A. Ritchl pe-
netravit, secundum quam, videlicet, maximi inimici veri spiritus reli-
giosi sunt « philosophia » et « auctoritas hominum ». Philosophia quia
ratio non valet verum sensum religionis attingere et auctoritas quia,
suis normis extrinsecis, spontaneum impetum huius spiritus extinguit.
Quare qui in societate vitam religiosam vere nutriunt et perficiunt non
sunt necessario auctoritatem habentes, sed solum ii qui huiusmodi impe-
tum magis experiuntur et exprimunt. Ipsi debent proprium sensum
sequi; auctoritas quidem in initio obstabit, sed, deinde, velit, nolit,
necessario cedere debebit. Practicae consequentiae huiusmodi mentis
facile intelliguntur.

Iv

Qurn CoNCILIUM FACERE DEBERET
Principia.

Bodie in re doctrinali, simul cum periculo materialismi, periculum
irrationalismi culturae recentioris maxima fons videtur ex qua maiora
mala pro Ecclesia sunt timenda.

Ecclesia debet simul: 1) obstare erroribus et invigilate ne sensim
sine sensu, animos, praesertim clericorum et religiosorum, inficiant;
2) ostendere ea vera et bona gll.ae, per accidens, a fautoribus falsorum
systematum recte notantur et defenduntur, in doctrina catholica, et so-
lum in ea, vere vindicari posse et debere; exinde philosophos et theolo-
gos catholicos monere et incitare ut ea, pro suo munere, et prae oculis
semper habitis omnibus aspectibus integralis veritatis, in ipso syste-
mate catholico evolvant et cum zelo vindicent.

In subiecta materia concedendum est hodiernos legitime praeoccu-
pari de accuratiore investigatione et vindicatione considerationis inte-
gralis et concretae - uti distinguitur a consideratione abstracta -
rerum singularium et existentium et de momento quod huiusmodi con-
sideratio, in vita practica, in universa philosophia et theologia, habere
potest.

Item concedendum est hodiernos legitime sollicitos esse de accu-
ratiore investigatione eorum aspectuum humanae psychologiae qui ad
cognitionem conceptualem non possunt simpliciter reduci; in specie
aspectuum physico-biologicorum, affectivorum et simplicis intuitionis;
item legitime vindicate eorum momentum in vita individuorum et
societatis) quoad actiones practicas, quoad vitam religiosam in specie,
quoad ipsam cognitionem veritatis speculativae et praesertim quoad
ipsius practicam in vita concreta receptionem, de qua ultimo tandem
interest pro aeterna salute.

Practice a Concilio gerenda.

Haec duo praecipua videntur:

1. Philosophos et theologos catholicos monere et incitare ut prin-
cipia illa, quae in philosophia et theologia S. Thomae certe adsunt et ex
quibus praedictae curae hodiernorum concretismi et intuitionismi in eo
quod recti habent satis superque fiat (in specie doctrinam S. Thomae
de cognitione quam intellectus habet de seipso, de proprio subiecto, de
propria anima; ipsius doctrinam de cognitione singulariorum et de
cognitione per connaturalitatem) altius eruant, in eadem- linea per-
Aficiant et vindicent quam hucusque factum est, et ope eorumdem,
obiectionibus et instantiis irrationalismi obvient. Item monere lectores
philosophiae et theologiae ut ad cognitionem et crisim - ex funda-
mentis thomisticis - irrationalismi hodiernorum alumnos manuducant,
ne ipsi, sine sufficiente praeparatione hos auctores legentes, aut eorum
doctrinas, nunc ubique, quasi per auram, sparsas, audientes, nesciant,
cum magno eorum detrimento, bonum assumere et malum reicere.

2. Limites clare stabilire quos nemini catholicorum transgredi liceat
in praesenti quaestione de relationibus inter realismum et conceptua-
lismum moderatum traditionis catholicae et hodiernorum tendentias con-
cretisticas, vitalisticas, intuitionisticas. Formula, magis negative quam
positive rem considerans, posset esse sequens, aut similis quaedam:

- Consideratio rerum, praeterquam in suo aspectu magis abstracto,
universali et obiectivo, etiam in suo aspectu magis concreto, personali
et subiectivo;

- aut vindicatio existentiae et momenti in humana psychologia,

praeter cognitionem conceptualem, etiam elementorum ad earn non sim-
pliciter reducibilium: in specie physico-biologicorum, a:ffectivorum, voli-
tivorum et cognitionis per simplicem intuitionem:

- numquam possunt ita intelligi ut negetur valor obiectivus ad
attingendas res in se, cognitionis conceptualis et discursivae, eiusque
proprium momentum in rebus ad :fidlem pertinentibus;

- in specie: in cognitione existentiae et quodammodo naturae
Dei, naturali lumine rationis, per visibilia creationis opera tamquam
causae per e:ffectum; in conceptu religionis et :fidei; in modo intelli-
gendi dogmata eorumque evolutionem; in cognoscenda cum certitu-
dine animae humanae spiritualitatem et libertatem; in stabiliendis evi-
dentibus motivis, etiam externis, credibilitatis fidei; in cognoscenda
et observanda lege morali naturali et revelata; in determinanda et in
praxim deducenda generali methodo philosophica, apologetica, theo-
logica.

Damnatio irrationalismi sub anathemate posset ita :fieri: Si quis le-
gitimitatem considerationis rerum etiam in suo statu concreto, necnon
existentiam et momentum in vita humana experientiae vitalis a:ffectivae
et cognitionis intuitivae, ita intelligit ut neget vim, ad cognoscendas
resin se, cognitionis conceptualis et discursivae in rebus ad- £idem eiusque
scientiam pertinentibus A. S.

DE SACRAMENTORUM CELEBRATIONE ET ADMINISTRATIONE
(A. Giinthor)

|. DE SACRAMENTIS IN GENERE

Devota receptio sacrametornum et actuosa participatio fidelium in
vita sacramentali-cultica Ecclesiae promoveantur renovatione signorum
quoad ritus accidentales (non ipsum ritum essentialem) et permissione
usus linguae- vernaculae in quibusdam partibus rituum.

a) Ritus aliqui accidentales in administratione sacramentorum et in
sacrificio eucharistico a fidelibus non amplius intelliguntur, quia aliis in
temporibus et in epochis culturae transactis orti sunt (v. gr. usus incensi
in functionibus, casularum plicatarum pro Levitis in Adventu et in Qua-
dragesima, usus salis in baptismo infantium etc.). Periculum existit, ne
